ՏԵՂԵԿԱՆՔ-ՀԻՄՆԱՎՈՐՈՒՄ
 «ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2024 ԹՎԱԿԱՆԻ  ԲՅՈՒՋԵԻ  ՉՈՐՐՈՐԴ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ» ՋՐՎԵԺ  ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Համայնքի ղեկավարի հաղորդումը 2024 թվականի բյուջեի չորրորդ եռամսյակի կատարման մասին» Ջրվեժ համայնքի ավագանու որոշման նախագիծը մշակվել է «Տեղական ինքնակառավարման մասին» օրենքի 18-րդ հոդվածի 1-ին մասի 6-րդ կետի, 38-րդ հոդվածի 1-ին մասի 1-ին կետի և «Հայաստանի Հանրապետության բյուջետային համակարգի մասին» օրենքի 35-րդ հոդվածի 1-ին մասի պահանջներից ելնելով: 
Ջրվեժ համայնքի 2024 թվականի վարչական բյուջեի չորրորդ եռամսյակի փաստացի եկամուտները կազմել են 775,787.2 հազար դրամ՝ ծրագրված տարեկան 744,450.8 հազար դրամի նկատմամբ, կամ կատարողականը կազմել է 104.2%: Համայնքի բյուջեի սեփական եկամուտները կազմել է 500,816.4 հազար դրամ՝ ծրագրված 469,479.9 հազար դրամի նկատմամբ, որը կատարվել է 106․7%-ով։ 
Ըստ եկամտատեսակների համայնքի բյուջեի չորրորդ եռամսյակի կատարողականը ունի հետևյալ  տեսքը․

· Հաշվետու ժամանակահատվածում գույքային հարկեր անշարժ գույքից հավաքագրվել է 177,576․6 հազար դրամ, որը տարեկան նախատեսված 164,429․8 հազար դրամի նկատմամբ կազմում է 108%: Փոխադրամիջոցների համար գույքահարկը կազմել է 120,018․3 հազար դրամ, որը պլանավորված 101,975․0 հազար դրամի նկատմամբ կազմում է 117․7%: 
· Տեղական տուրքերի գծով փաստացի եկամուտը կազմել է 41,265․0 հազար դրամ, որը տարեկան պլանավորված 41,040․5 հազար դրամի նկատմամբ կատարվել է 100.5%-ով։

· Պետական բյուջեից ֆինանսական համահարթեցման սկզբունքով տրամադրվող դոտացիայի մասով նախատեսված 274,535․1 հազար դրամն ամբողջությամբ հատկացվել է համայնքին։ Պետական բյուջեից համայնքի վարչական բյուջեին տրամադրվող նպատակային հատկացումները նախատեսված են եղել 435.8 հազար դրամ։ 
· Գույքի վարձակալությունից եկամուտները փաստացի հավաքագրվել են 5,557․6 հազար դրամի չափով, որը տարեկան պլանի նկատմամբ կազմել է 91․5%: 
· Տեղական վճարները տարեկան պլանի 88,811․0 հազար դրամի նկատմամբ հավաքագրվել են 95․3%-ի չափով՝ 84,632.2 հազար դրամ։  
· Համայնքի վարչական տարածքում ինքնակամ կառուցված շենքերի, շինությունների օրինականացման համար վճարների փաստացի հավաքագրումը կազմել է 60,937․3 հազար դրամ, որը տարեկան պլանի 55,947․6 հազար դրամի նկատմամբ կատարվել է 109%: 
· Վարչական իրավախախտումների համար տեղական ինքնակառավարման մարմինների կողմից պատասխանատվության միջոցների կիրառումից եկամուտները փաստացի կազմել են 3,358.1 հազար դրամ՝ տարեկան պլանավորված 4,000․0 հազար դրամի նկատմամբ կատարվել է 84%,

· Այլ եկամուտները հավաքագրվել են պլանավորված 7,200.0 հազար դրամի նկատմամբ 103.8% կամ 7,471.4 հազար դրամ: 

· Ըստ ծախսերի համայնքի բյուջեի չորրորդ եռամսյակի կատարողականը ունի հետևյալ տեսքը․

· Հաշվետու ժամանակահատվածում փաստացի ծախսը կազմել է 1,022,811.2 հազար դրամ, որը պլանի նկատմամբ կազմել է 38.3 %: 
· Ընդհանուր բնույթի հանրային ծառայություններ բաժնում ծախսը կազմել է 207,818․1 հազար դրամ, որը տարեկան պլանի նկատմամբ կազմում է 79.5%: 
· Հասարակական կարգ, անվտանգություն և դատական գործունեություն բաժնում ծախսը կազմել է 153.0 հազար դրամ, որը տարեկան պլանի նկատմամբ կազմում է 17.8%:
· Տնտեսական հարաբերություններ բաժնում ծախսը կազմել է 52,062․6 հազար դրամ, որը պլանի նկատմամբ 8% է։ Ոչ ֆինանսական ակտիվների իրացումից մուտքերը բյուջեում արտացոլվում են  տնտեսական հարաբերություններ բաժնում՝ բացասական նշանով և հաշվետու ժամանակահատվածում  կազմում են 658,947.3 հազար դրամ` տարեկան պլանի  դիմաց  կատարվելով  140.5 %-ով:

· Շրջակա միջավայրի պաշտպանություն բաժնի ծախսը կազմել է 134,284․3 հազար դրամ՝ տարեկան պլանի նկատմամբ 42%: 
· Բնակարանային շինարարություն և կոմունալ ծառայություն բաժնում ծախսը կազմել է 121,250.8 հազար դրամ՝ տարեկան նախատեսվածի նկատմամբ կատարվելով 18.7%:
· Հանգիստ, մշակույթ և կրոն բաժնում ծախսը կազմել է 300,085.0 հազար դրամ՝ տարեկան նախատեսվածի նկատմամբ կատարվելով 62.7%։ 

·  Կրթություն բաժնի ծախսը 195,837․4 հազար դրամ է եղել, որը տարվա պլանի 70.2%-ն է։
· Սոցիալական պաշտպանություն բաժնում ծախսը կազմել է 11,320․0 հազար դրամ՝ տարեկան պլանի նկատմամբ կատարվելով 94.2%-ով։ 

Համայնքի ավագանու որոշման նախագիծը և բյուջեի հաշվետվությունը կցվում են։


ՏԵՂԵԿԱՆՔ
«ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2024  ԹՎԱԿԱՆԻ  ԲՅՈՒՋԵԻ  ՉՈՐՐՈՐԴ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ» ՋՐՎԵԺ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Համայնքի ղեկավարի հաղորդումը 2024 թվականի բյուջեի չորրորդ եռամսյակի կատարման մասին» Ջրվեժ համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում: 

ՏԵՂԵԿԱՆՔ
«ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2024 ԹՎԱԿԱՆԻ  ԲՅՈՒՋԵԻ  ՉՈՐՐՈՐԴ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ» ՋՐՎԵԺ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՋՐՎԵԺ ՀԱՄԱՅՆՔԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Համայնքի ղեկավարի հաղորդումը 2024 թվականի բյուջեի չորրորդ եռամսյակի կատարման մասին» Ջրվեժ համայնքի ավագանու որոշման նախագծի ընդունման կապակցությամբ Ջրվեժ համայնքի բյուջեում եկամուտների և ծախսերի ավելացում կամ նվազեցում չի սպասվում:  
Աշխատակազմի քարտուղար՝



Ա․Պետրոսյան

